Формы супрацоўніцтва з сям’ёй у групе з беларускай мовай навучання
КАНСУЛЬТАЦЫЯ-ПРАКТЫКУМ

Сёння дзяцей выхоўваюць бацькі, спецыялісты ўстаноў адукацыі і навакольнае асяроддзе. Бацькі — першыя, галоўныя і пастаянныя выхавальнікі сваіх дзяцей. Гэта іх асноўная, прыродай дадзеная прафесія. Але ніводную задачу выхавання высокамаральнага грамадзяніна з актыўнай жыццёвай пазіцыяй і задачу навучання спецыяліста-прафесіянала з высокім узроўнем кампетэнцый, запатрабаваных XXI стагоддзем, нельга паспяхова вырашыць без плённых кантактаў, поўнага ўзаемаразумення і супрацоўніцтва паміж бацькамі і педагогамі. Бацькі хочуць выгадаваць сваіх дзяцей здаровымі, паспяховымі і шчаслівымі і прыкладаюць для гэтага немалыя намаганні, але, на жаль, не ва ўсіх атрымліваецца, таму што большасць з іх — выхавальнікі-самавучкі, выхоўваюць сваіх дзяцей інтуітыўна, метадам проб і памылак, беручы прыклад са сваіх бацькоў (“як нас вучылі”), часам чытаючы кнігі, проста назіраючы за жыццём. Але выхаванне па “прынцыпе імправізацыі” ці “як мяне вучылі і выхоўвалі” сёння неэфектыўнае. Іншы час.
У нашай краіне сям’я — нацыянальная каштоўнасць. І ў той жа час некаторыя бацькі не заўсёды спраўляюцца са сваімі абавязкамі, паколькі іх гэтаму нідзе спецыяльна не вучылі і не вучаць. Бацькі маюць патрэбу ў кваліфікаванай дапамозе, у спецыяльных ведах і самых простых навыках разумення дзяцей і правільных з імі зносін, разумення дзіцячага сада і яго патрабаванняў, у навыках прадухілення канфліктаў і непаразуменняў, праблем і нервовых зрываў ужо сёння. Разавыя кансультацыі спецыялістаў малаэфектыўныя. Больш эфектыўным для бацькоў было б навучанне ўменню прадбачыць гэтыя праблемы і вырашаць іх самастойна адразу пры ўзнікненні, пакуль маленькія праблемы не сталі вялікімі крызісамі, а яшчэ лепш іх прадухіляць.
Ці хочуць бацькі гэтаму навучыцца? Так, паколькі любяць сваіх дзяцей, хочуць міру ў сям’і, прагрэсу сваёй краіне. Гэта няпроста, таму што патрабуе часу, намаганняў, узгадненняў. Эпізадычна такая работа праводзіцца ўжо даўно і амаль ва ўсіх установах адукацыі, але яна ў асноўным інфармацыйная, для ўсіх аднолькавая, без уліку ўзросту дзяцей, асаблівасцей сям’і і дзіцяці, пры нізкай зацікаўленасці і вялікай пасіўнасці бацькоў, асабліва бацькоў праблемных дзяцей. Праграмы такіх мерапрыемстваў складаюцца педагогамі. Меркаванні бацькоў пры гэтым, на жаль, не ўлічваюцца. У большасці выпадкаў гэта “настаўніцкія” маналогі, патрабаванні і павучанні. І ўсё малаэфектыўна.

Ці ёсць сёння хаця б спробы змяніць малаэфектыўныя падыходы ў рабоце з бацькамі на больш эфектыўныя, інавацыйныя?

У дашкольных установах адукацыі рэспублікі  педагогі выкарыстоўваюць  мадэль павышэння псіхолага-педагагічнай кампетэнтнасці бацькоў праз арганізацыю мэтанакіраванага навучання татаў і мам, з улікам іх цяжкасцей і адукацыйных запытаў.
Вядучая ідэя такога падыходу — перайсці ад інфармавання і асветы бацькоў да інтэрактыўнага навучання па іх запытах, ад маналогаў да дыялогаў праз выкарыстанне сучасных падыходаў і тэхналогій вырашэння сямейных і дзіцячых праблем, тэхналогій прафілактыкі расстройстваў і асацыяльных паводзін.
Чаканы вынік — спакойная атмасфера і ўзаемаразуменне ў сям’і, умацаванне сям’і як найважнейшага інстытута выхавання чалавека, больш высокі ўзровень бацькоўскай кампетэнтнасці і выхаванасці дзяцей.
Асноўныя функцыі мерапрыемстваў для бацькоў: асветніцкая, навучальная, развіццёвая, выхаваўчая, стымулюючая, апераджальная.
Інавацыйныя падыходы да навучання бацькоў: сістэмны, асобасна і практыка-арыентаваны, кампетэнтнасны, дзейнасны, аксіялагічны, сінергетычны, рэфлексіўны і інш.

Мерапрыемствы для бацькоў арганізоўваюцца і праводзяцца на прынцыпах  гуманізму, талерантнасці, добраахвотнасці, адкрытасці, роўнасці, варыятыўнасці, асобаснай і практычнай накіраванасці, на прынцыпах пазітыўнага вобраза сям’і і роўнай адказнасці. Улічваючы дэфіцыт часу бацькоў (работа, дамашнія клопаты і інш.). Педагогі стараюцца арганізоўваць і праводзіць такія мерапрыемствы па прынцыпе мінімаксу (мінімум часу і максімум выніку, мінімум тэорыі і максімум практыкі, самаадукацыі, узаемаабмену ідэямі, напрацоўкамі і вопытам).
Прапануем вашай увазе 
Прыкладнае планаванне супрацоўніцтва з бацькамі па далучэнні дзяцей малодшага ўзросту да беларускай мовы

	Анкетаванне 
	«Далучэнне дашкольнікаў да беларускай мовы»
	Выяўленне адносін і патрэбнасцей бацькоў па пытаннях далучэння дзяцей да беларускай мовы
	

	Бацькоўскі сход 
	Наладзіць узаемаадносіны з бацькамі па далучэнні дзяцей да беларускай мовы
	Малодшая група «Роля малых форм беларускага фальклору ў развіцці роднай мовы». Сярэдняя група «Беларуская народная творчасць. Яе роля ў развіцці роднай мовы». Старэйшая група «Аб ролі азнаямлення дзяцей з творамі вуснай народнай творчасці ў працэсе далучэння да беларускай мовы»
	

	Выстава літаратуры 
	Даць рэкамендацыі бацькам па выкарыстанні дома твораў народнай творчасц
	Афармленне ў бацькоўскім кутку тэматычнай выставы метадычнай і дзіцячай літаратуры
	

	Анкетаванне 
	Выявіць узровень ведаў бацькоў, іх адносіны да беларускага фальклору, народных традыцый, прааналізаваць вынікі і спланаваць работу
	Выяўленне адносін бацькоў да беларускай мовы, нацыянальнай культуры, да развіцця маўленчай дзейнасці сродкамі вуснай народнай творчасці
	

	Кансультацыя 
	«Беларускія народныя гульні. Іх роля ў выхаванні дашкольнікаў». Мэта: пашырыць веды бацькоў аб ролі народных гульняў
	Пазнаёміць з характэрнымі асаблівасцямі беларускіх народных гульняў. Раскрыць сутнасць беларускіх народных гульняў як сродак фізічнага і маўленчага выхавання
	

	Тэматычны тыдзень 
	«Жыві і гучы, беларуская мова». Мэта: далучыць бацькоў да арганізацыі і правядзення фальклорнага тыдня
	Удзел у свяце «Восеньскі кірмаш»
	

	Гутарка 
	«З рога ўсяго многа». Мэта: паказаць бацькам прынцыпы адбору казак для дамашняга чытання, значнасць казак для разумовага і маўленчага развіцця, фарміравання любові да роднай мовы
	Парады па чытанні і азнаямленні з беларускімі казкамі
	

	Падгрупавая кансультацыя 
	«Мова продкаў і нашчадкаў»
	
	

	Паказ бацькамі лялечнага тэатра 
	Тэатр лялек «Дзед, Баба і Воўк»
	Творчае прымяненне бацькамі атрыманых ведаў у час сумеснай тэатральна-гульнявой дзейнасці дзяцей
	

	Адкрытыя прагляды для бацькоў
	Мэта: пазнаёміць бацькоў з вынікамі работы педагогаў, паказаць узровень ведаў дзяцей
	Сюжэтна-творчыя заняткі-гульня з выкарыстаннем малых формаў беларускага фальклору і беларускіх народных гульняў.
	

	Парады для бацькоў
	«Спяваем песні разам»
	Беларускі дзіцячы песенны фальклор як сродак развіцця пеўчых навыкаў і развіцця роднай мовы
	

	Індывідуальныя парады
	«Падарожжа па гістарычнай спадчыне беларусаў з часопісам «Вясёлка»
	Прэзентацыя часопіса «Вясёлка»
	

	Круглы стол
	«Роднае слова—аснова нацыянальнай свядомасці»
	Гутарка з бацькамі аб развіцці роднага слова як асновы фарміравання нацыянальнай самасвядомасці праз азнаямленне дзяцей з творамі вуснай народнай творчасці
	

	Круглы стол
	“Давайце разам вучыцца размаўляць па-беларуску”
	далучаць бацькоў да моўнай спадчыны ў працэсе гутаркі і абмену мненнямі
	



